ՀԻՄՆԱՎՈՐՈՒՄ
«ԳՆՄԱՆ ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼՈՒ ԵՎ ՄԵԿ ԱՆՁԻՑ ԳՆՄԱՆ ԸՆԹԱՑԱԿԱՐԳՈՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի ընդունման անհրաժեշտությունը
Իրավական ակտի ընդունումը պայմանավորված է ՀՀ միջպետական և հանրապետական նշանակության ավտոմոբիլային ճանապարհների վրա գտնվող առանձին պահպանման հանձնվող թունելների պահպանման աշխատանքների ձեռքբերման նպատակով 24.11.2021թ. հայտարարված գնման ընթացակարգը՝ 1-ին չափաբաժնի մասով չկայացած հայտարարելու և Մ 4, Երևան - Սևան - Իջևան – Ադրբեջանի Հանրապետության սահման միջպետական նշանակության ավտոճանապարհի կմ80+920 հատվածի վրա գտնվող Դիլիջանի թունելի (այսուհետ՝ Դիլիջանի թունել) պահպանման աշխատանքների իրականացումն ապահովելու անհրաժեշտությամբ:

Կարգավորման հարաբերությունների ներկա վիճակը և առկա խնդիրները․
ՀՀ ընդհանուր օգտագործման ավտոմոբիլային ճանապարհների վրա գտնվող, առանձին պահպանման հանձնվող թունելների, այդ թվում Դիլիջանի թունելի պահպանման աշխատանքների ձեռքբերման նպատակով 24.11.2021թ. ղեկավարվելով «Գնումների մասին» օրենքի 15-րդ հոդվածի 6-րդ մասի պահանջներով հայտարվել է հրատապ բաց մրցույթ (գնման գործընթացի ծածկագիր` ՃԴ-ՀԲՄԱՇՁԲ-2022/3Ս, 3 չափաբաժին):
ՃԴ-ՀԲՄԱՇՁԲ-2022/3Ս ծածկագրով գնման ընթացակարգի հրավերով առանձին պահպանման հանձնվող թունելների, այդ թվում Դիլիջանի թունելի  (1-ին չափաբաժին) պահպանման աշխատանքների համար սահմանվել է 5 տարի ժամկետ։ 
Դիլիջանի թունելի պահպանման աշխատանքների իրականացման համար հայտ ներկայացված մասնակիցներից նվազագույն գին առաջարկել է «Ճանապարհ» ՍՊԸ-ն՝ ընդհանուրը  59 999 999  ՀՀ դրամ, և նշված չափաբաժնի մասով ճանաչվել է հաղթող մասնակից:
Սակայն, ՃԴ-ՀԲՄԱՇՁԲ-2022/3Ս ծածկագրով գնման ընթացակարգի կազմակերպման ժամանակ, մինչև գնման պայմանագրի կնքումը,  հրավերով նախատեսված պայմաններով Դիլիջանի թունելի պահպանման աշխատանքների գնման պահանջը դադարել է։
Գնման պահանջի դադարումը պայմանավորված է հետևյալ հանգամանքներով՝
Ասիական զարգացման բանկի ֆինանսավորմամբ իրականացվող Մ-6, Վանաձոր-Ալավերդի-Վրաստանի սահման միջպետական նշանակության ավտոմոբիլային ճանապարհի վերականգնման և բարելավման ծրագրի շրջանակներում առաջացած տնտեսումների շրջանակներում նախատեսվել է իրականացնել Դիլիջանի թունելի հիմնանորոգման աշխատանքների նախագծման և հիմնանորոգման աշխատանքներ։ 
Արդեն իսկ, հայտարարվել է Դիլիջանի թունելի նախագծանախահաշվային փաստաթղթերի ծառայությունների ձեռքբերման միջազգային մրցույթ և նախատեսվում է մինչև 2023 թվականի տարևվերջ մեկնարկել Դիլիջանի թունելի հիմնանորոգման աշխատանքները։ Նշվածի արդյունքում վերանում է 5 տարի ժամկետով Դիլիջանի թունելի պահպանման աշխատանքների գնման պահանջը։ 
Միաժամանակ՝ Դիլիջանի թունելը հանդիսանում է ռազմավարական նշանակության օբյեկտ, գտնվում է Մ 4,Երևան-Սևան-Իջևան–Ադրբեջանի Հանրապետության սահման միջպետական նշանակության ավտոճանապարհի կմ80+920 հատվածի վրա և միջպետական փոխադրումների միակ ճանապարհն է, ուստի անհրաժեշտ է ապահովել տվյալ կառույցի շարունակական, անխափան, անվտանգ շուրջօրյա աշխատանքը, հակառակ դեպքում կարող է խաթարվել ողջ երթևեկությունը՝ ստեղծելով վթարավտանգ իրավիճակներ։
Նշված բացասական հետևանքները կանխելու նպատակով, հաշվի առնելով, որ 31․12․2021թ․ ավարտվել է Դիլիջանի թունելի պահպանման աշխատանքների կատարման գնման պայմանագրի գործողության ժամկետը, իսկ ճանապարհային մարմինը պարտավոր է ապահովել տրանսպորտային օբյեկտների, այդ թվում թունելների շարունակական  պահպանումը, ուստի ՃԴ-ՀԲՄԱՇՁԲ-2022/3Ս ծածկագրով գնման ընթացակարգի 1-ին չափաբաժնի մասով հաղթող ճանաչված «Ճանապարհ» սահմանափակ պատասխանատվությամբ ընկերությունը 01․01․2022թ-ից իրականացրել է Դիլիջանի թունելի սպասարկումը։
Ընդ որում, հաշվի առնելով, որ «Ճանապարհ» սահմանափակ պատասխանատվությամբ ընկերությունն իրականացրել է նաև Դիլիջանի թունելի պահպանման աշխատանքները նաև նախորդ 5 տարիների ընթացքում և ունի անհրաժեշտ մասնագիտական, տեխնիկական կարողություններ Դիլիջանի թունելի շարունակական պահպանությունն իրականացնելու համար, ուստի ընկերությանն առաջարկվել է նաև շարունակել իրականացնել թունելի պահպանման աշխատանքները՝ մինչև վերանայված տեխնիկական առաջադրանքով  նոր մրցույթի արդյունքում հաղթող ճանաչված մասնակցի հետ գնման պայմանագրի կնքումը։ Մինչև նոր մրցութային գործընթացի իրականացումը և ընտրված մասնակցի հետ պայմանագրի կնքումը, թունելի պահպանման աշխատանքներն առաջարկվում է ձեռք բերել մեկ անձից գնման ընթացակարգով՝  «Ճանապարհ» ՍՊԸ հետ կնքելով պայմանագիր՝ 40 000 000 ՀՀ դրամով (8 ամսվա առավելագույն արժեք, ներառյալ հարկերը)։ Ընկերության գրությունը կցվում է։ 
Հիմք ընդունելով վերոգրյալը՝ նախագծով առաջարկվում է՝
1․ ՃԴ-ՀԲՄԱՇՁԲ-2022/3Ս ծածկագորվ գնման ընթացակարգը 1-ին չափաբաժնի մասով չկայացած հայտարարել՝ տվյալ տեխնիկական բնութագրով գնման պահանջի, մասնավորապես 5 տարի ժամկետով թունելի պահպանման աշխատանքների կատարման պահանջի գոյությունը դադարելու հիմքով,
[bookmark: _GoBack]2․  թույլատրել Հայաստանի Հանրապետության տարածքային կառավարման և ենթակառուցվածքների նախարարությանը մինչև բաց մրցույթի արդյունքում հաղթող ճանաչված մասնակցի հետ համապատասխան գնման պայմանագրի կնքումը Դիլիջանի թունելի պահպանման  աշխատանքներն ձեռք բերել մեկ անձից գնման ընթացակարգով՝ «Ճանապարհ» ՍՊԸ հետ կնքելով պայմանագիր՝ 40 000 000 ՀՀ դրամ ընդհանուր արժողությամբ՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 21-րդ կետի 1-ին ենթակետի «դ» պարբերության երկրորդ նախադասության, 71-րդ կետի 1-ին ենթակետի «ա», «բ», «գ», «դ» պարբերությունների և Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները։
Միաժամանակ՝ հաշվի առնելով, որ «Ճանապարհ» սահմանափակ պատասխանատվությամբ ընկերությունը 01․01․2022թ-ից իրականացրել է Դիլիջանի թունելի սպասարկումը, ուստի նախագծով առաջարկվում է սահմանել, որ մեկ անձից գնման պայմանագրի պահանջները տարածվում են 01․01․2022թ․-ից ծագած հարաբերությունների նկատմամբ։ 

Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.

Նախագիծը 2022 թվականի պետական բյուջեում լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չի առաջացնում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
[bookmark: _Hlk82712988]        Որոշման նախագծի բխում է ՀՀ կառավարության 2021-2026թթ. ծրագրի «3.2 Ճանապարհաշինություն»  վերնագրի 2-րդ պարբերության 8-րդ մասով նախատեսված «ճանապարհային ցանցի կառավարման կայուն ինստիտուցիոնալ համակարգի ձևավորում՝ ճանապարհների պահպանման և կառավարման արդիականացված համակարգի ձևավորման, ճանապարհների սպասարկման տեխնիկական պահանջների բարձրացման, ճանապարհների շահագործման երկարակեցության բարձրացման և կապիտալ ծախսերի արդյունավետության ապահովման ճանապարհով» բարեփոխման կատարման պայմաններից։

Ակնկալվող արդյունք
Նախագծի ընդունումը կապահովվի Մ - 4 Երևան - Սևան - Իջևան – Ադրբեջանի Հանրապետության սահման միջպետական նշանակության ավտոճանապարհի անխափան երթևեկությունը։


